
Майбұршақ Glycine max (L.) Merrill– кеңінен қолданылатын маңызды
ақуызды  –  майлы  дақылдардың  бірі.  Бұл  дақылдың  қолдану  аясы  жан  –
жақты,  тамақ  өнеркісібінен  бастап,  тоқымаға  дейін  пайдаланылады.
ЮНЕСКО ұйымы майбұршақты жоғары азықтық құндылығы жəне протеин
құрамы  бойынша  стратегиялық  дақыл  ретінде  есептеп  отыр  [1].  Оның
тұқымында  орта  есеппен  37—42%  ақуыз,  19—22%  май  жəне  30%  дейін
көмірсу кездеседі; бұршаққаптардың толысу фазасында орылған вегетативті
массасы ақуызға (16-18%), көмірсуға жəне дəрумендерге бай [2,3]. Өсімдік
майының əлемдік өндірісінде майбұршақ бірінші орынға ие. Оның үлесіне
өсімдік майының жалпы өндірісінен 32,8 % тиесілі. Əлемде жылына 8,5-9,2
млн. тонна майбұршақты азықтық май өндіріледі.

Биологиялық  белсенді  заттардың  осындай  бай  қоры  майбұршақты
əртүрлі  мақсатта  кеңінен  жəне  əмбебеп  дақыл  ретінде  пайдалануға
болатындығына  байланысты,  жыл  сайын  ауылшаруашылығы  тауырын
өндірушілердің  майбұршақты  өсіріп,  қайта  өңдеуге  сұранысы  артуда.
Майбұршақты әлемнің 91 елінде өсіреді,  егіс көлемі 124 млн.га асады [4].
Алайда осындай бағалы белгілеріне қарамастан майбұршақтың егіс  көлемі
елмізде мардымсыз, әсіресе солтүстік өңірлерде. 

Қазақстан  Республикасының  ауыл  шаруашылығын  әртараптандыру
бағдарламасына сәйкес,  майлы дақылдар астық дақылдарға балама ретінде
перспективалы  дақыл  ретінде  қаралып,  осы  өсімдік  шаруашылығын
әртараптандыру саясаты майбұршақтың егіс көлемінің артуына себеп болды
(1-сурет). 



Сурет 1 - 2001 - 2022 жыл аралғындағы Қазақстандағы майбұршақтың егіс
көлемінің динамикасы, мың га

1-суретте  көрстілген  ҚР  Ауыл  шаруашылығы  министрлігінің
мәліметіне  сәйкес  бірінші  онжылдықта   майбұршақтың  егістік  көлемінің
динамикасының  өсуі  байқалды.  Майбұршақтың  егіс  көлемі  2001-2011
жылдар аралығында 6,5 мың/га – 70,7 мың/га –ға дейін өскен. 2001 жылы
майбұршақтың егістік  аумағы 1,4 % құраса,  ол 2011 жылға қарай  90,8 %
дейін өскен. Ал соңғы он жылдықта майбұршаққа деген сұраныстың артуы
байқалып,  егіс  көлемі  одан  әрі  өскенін  көруге  болады,  яғни  2012-2022
жылдар аралығында  майбұршақтың егіс көлемі 82,2 мың/га-дан 127,7 мың/га
–  дейін  артқан.  2022  жылы  бұл  дақылдың  егіс  көлемі  2012  жылмен
салыстырғанда 35,6 % -ға өскен.

Алайда  егістік  көлемінің  артуы  бір  жақты  көрсеткіш  емес.  Егістік
көлемі ұлғайғанымен одан алынған өнімділік көрсеткіші айтарлықта жоғары
болмаған. 2001-2011 жылдар аралығында  майбұршақтың өнімділігі 13,6-19,1
ц/га аралығында болды (2-сурет).  .  

Сурет 2 - 2001 - 2022 жыл аралғындағы Қазақстандағы майбұршақтың егіс
көлемі мен өнімділігі

2 - суреттен көріп отырғанымыздай майбұршақтың 2002-2022 жылдар
аралығында  өнімділігі 19,7-21,8 ц/га құрайды, бірақ ең жоғары көрсеткіштер
Алматы облысына тән. Қазақстанның басқа аймақтарында аталған дақылдың
өнімділігі 10 ц/га аспайды. Ең төменгі көрсеткіштер Қазақстанның солтүстік
облыстарында.  Қазақстанда  соңғы  уақытқа  дейін  майбұршақты  өсірумен



негізінен еліміздің оңтүстік-шығысында, атап айтқанда, Алматы облысында
айналысты.  Ал  Солтүстік  Қазақстанда  майбұршақ  шектеулі  түрде,  шағын
алқаптарда ғана өсіріледі [5].

Солтүстік  облыстармен  салыстырғанда,  Оңтүстік  аймақтарда
майбұршақтың егіс көлемінің үлен бөлігі оңтүстік өңірлерге тиесілі болуына
бірден  бір  себеп,  ол  суармалы  жағдайда  өсіру  және  өзіндік  аймақтық
селекциясының  болуына,  сондай  –  ақ  өнімділіктің  жоғарылығына
байланысты.  

Қазіргі  уақытта  Қазақстанда  ауыл  шаруашылығы  дақылдарының
сорттарын сынау жөніндегі мемлекеттік комиссияның мәліметтері бойынша
майбұршақтың 67 сорты пайдалануға рұқсат етілген, оның ішінде:
- отандық селекция - 24 сорт (33,3%);
- ресей селекциясы – 18 сорт (25%);
- шетелдік селекция – 25 сорт (34,7%) [6]. 

Сурет3 - ҚР пайдалануға рұқсат етілген майбұршақ сорттарының пісу
топтары мен шығу тегі

Майбұршақ  сорттарын  пісу  топтарының  ішінде  ерте  пісетін
сорттардың үлесі жоғары 29 % (21 сорт), ал ең азы ол кеш пісетін және өте
ерте пісетін сорттар тиісінше 7 және 11 % құрайды [6].  

Ал  аталған  дақылдың  Қазақстанның  солтүстік  өңірінде  16  сорты
пайдалануға рұқсат етілген. Оның ішінде 5 сорт өте ерте пісетін топқа, 6 сорт
ерте  пісетін  топқа  және  2  сорт  ортадан  ерте  пісетін  топқа  жатады.  Пісу
топтардың  жиынтығынан  көрініп  тұрғандай,  ерте  пісетін  топтардың
сорттары  солтүстік  жағдайларға  қолайлы.  Пайдалануға  рұқсат  етілген
майбұршақ  сорттарының  көбісі  шетелдік  сорттарға  жатады.  Айта  кететін
жәйт,  ауылшаруашылығы  тауарларын  өндірушілердің   дақылдың  сорттық
ассартиментіне  сұранысы  жоғары  болғанымен,  аталған  дақылдың
тұқымшарашылығы солтүстік өңірлерде әлі жүргізілмеген [6].  

Гулдену мерзімі - өсімдіктен ойдағыдай тұқым өндіруде шешуші рөл
атқарады.  Гүлдену  уақыты  мен  дақылдың  пісіп-жетілуі  географиялық
бейімделудің, тұқымның сапасы мен өнімділігінің маңызды факторы болып
табылады [7].  

Фотопериодтық  реакция  майбұршақ  сорттарының  аймақтық
бейімделуіне жауапты факторлардың бірі болып табылады [Glycine max (L.)
Merr.].  Ерте пісетін майбұршақ линияларының фотопериодтық реакциясын



анықтау вегетациялық кезеңі қысқа аймақтарда сорттың дамуын жеңілдетуі
мүмкін  [8].  Майбұршақ  қысқа  күннің  өсімдігі,  көптеген  ғалымдардың
пікірінше  майбұршақтың  өнімділігі  көбінесе  гүлдену  уақыты  мен  пісу
мерзіміне байланысты [9,10,11]. 

Республиканың  солтүстік  аймақтарына  майбұршақтың  кеңінен
таралуына  вегетация  кезеңі  85-100  тəулікті  құрайтын  жəне  тұқымының
өнімділігі жоғары сорттардың болмауы кедергі келтіріп отыр. Қазақстанның
солтүстік жəне шығыс аймақтарына өсіру үшін  осы аймақтарға бейімделгіш,
майбұршақтың  тез  пісетін  жəне  өте  тез  пісетін  сорттарын  шығару  жəне
оларды өндіріске енгізу қажеттігі туындайды [12]. 

Солтүстік аймақ төмен температуралық фонмен сипатталады (белсенді
температураның   жиынтығы  орташа  2000°С).  Ауаның  орташа  тәуліктік
температурасы көктемде - 25 мамырда, ал күзде - 25 тамызда 15 ° C-қа дейін
өтеді  және сәйкесінше жылуды жақсы көретін  дақылдардың вегетациялық
кезеңінің  ұзақтығы 95  күннен  аспауы керек.  Өнімділіктің  қалыптасуының
шектеуші  факторы  –  өсіп-даму  кезеңіндегі  температура  жиынтығының
жеткіліксіздігі мен күннің ұзақтығы болып табылады [13].

Селекциялық  салада  немесе  сорттарды  таңдау  кезінде  сорттардың
фотопериодтық сезімталдығын ескеру қажет. Күндізгі жарықтың төмендеуі
тамыздың II-III онкүндігінде байқалады, бұл дақылдардың біркелкі пісуіне
ықпал  етеді. Дақылды  өсірудің  келесі  шектеуші  факторы  –  көктемгі  кеш
(мамырдың II  онкүндігі-маусымның I  онкүндігі)  және ерте  күзгі  бозқырау
(тамыздың  II  онкүндігі).  Ал  майбұршақ,  қысқа  күннің  өсімдігі  ретінде,
күннің ұзақтығына сезімталдығы жоғары, сондықтан ұзақ уақыт бойындағы
15-17 сағат ішіндегі жеткілікті ұзақ күнмен,  ол тек вегетативті өсу күйінде
қалуы мүмкін [14]. 

Қазіргі  таңда  ауруларға  төзімді  линялар  мен  сорттарды  шығару
майбұршақты  өсірудегі  өзекті  бағыт  болып  табылады,  өйткені  егістіктің
аурулармен  залалдану  көлемі  артқан  сайын,  бұл  егіннің  азаюына  немесе
толық  жоғалуына  әкеледі.  Негізінен  майбұршақ  егістігі  фузариум,
церкоспороз,  септория,  альтернариоз,  антракноз,  тамыр шірігі,  фитофтороз
секілді  және  т.б.  сияқты  саңырауқұлақ  ауруларымен  залалданады,  жалпы
Қазақстанда 10-нан астам саңырауқұлақ аурулары кездеседі [15].

Сол  себепті  еліміздің  солтүстік  аймақтарындағы  егістік  алқабын
əртараптандыру  үшін,  əрі  майбұршақтың  егістік  ауданын  ұлғайту
мақсатында, өсімдіктердің вегетациялық кезеңдерін және өсімдіктің жарық
күнінің  ұзақтығына  фотопериодтық  реакциясын  ескере  отырып,
Қазақстанның  солтүстігінің  жағдайларына  бейімделген  жоғары  өнімділікті
сорттарды шығару қажет және өзекті болып табылады [16].

Ерте пісетін және жоғары өнімді сорттарды шығару селекция үшін өте
қиын  міндет  болып  табылады  [17].  Ауылшаруашылығы  дақылдарының
сорттарын зерттеуде тек агронмиялық жағы аздық етеді, сондықтан дақылды
егжей-тегжейлі  зерттеу  және  жаңа  сорттарды  шығаруда  дәстүрлі
селекциямен қатар молекулярық әдістер мен маркерлерді қолдануды қажет
етеді.



Сонымен  қатар,  бастапқы  материалдың  генетикалық  байланысының
дәрежесі  туралы  мәліметтер,  селекционерлер  үшін  селекция  процесінде
қолданылатын әртүрлі текті  тұқымдық формалардың алуан түрлілігі  үлкен
маңызға ие. Молекулярлық-генетикалық маркерлер бұл ақпаратты алудың ең
заманауи құралы болып табылады.  Сондай –ақ  молекулярлық маркерлерді
қолдану арқылы сапалық белгілерді бақылайтын жеке гендердің және сандық
белгілерді басқаратын гендер тобын анықтауға болады [18].

Еліміздегі  отандық  ғалымдар  Қазақстанның  әртүрлі  ендіктерінде
өсірілген генетикалық әр түрлі  майбұршақ тұқымының гүлдену және пісу
мерзіміндегі  айырмашылықтар  Е  сериясының  негізгі  гүлдену  гендерінің
жекелеген  аллельдік  комбинацияларымен  байланысты  болуы  мүмкін
екендігін анықтау және бағалау мақсатында зерттеулер жүргізген [19,20,21]. 

